	Հիմնավորում

«Հայաստանի Հանրապետության արտաքին գործերի նախարարության և օտարերկրյա պետություններում Հայաստանի Հանրապետության դիվանագիտական ներկայացուցչությունների և հյուպատոսական հիմնարկների  կողմից փաստաթղթերի հյուպատոսական վավերացման կարգը հաստատելու մասին» ՀՀ կառավարության որոշման նախագծի



	1.
	Անհրաժեշտությունը. 

	
	Հայաստանի Հանրապետության վարչապետի 2010 թվականի հուլիսի 27-ի թիվ 595-Ա հաստատված «Հայաստանի Հանրապետության արտաքին գործերի նախարարության հյուպատոսական որոշ ծառայությունների մատուցման ընթացակարգերի հստակեցման միջոցառումների ցանկը հաստատելու մասին» որոշմամբ նախատեսված է «Հայաստանի Հանրապետության արտաքին գործերի նախարարության և օտարերկրյա պետություններում Հայաստանի Հանրապետության դիվանագիտական ներկայացուցչությունների և հյուպատոսական հիմնարկների կողմից փաստաթղթերի հյուպատոսական վավերացման կարգը հաստատելու մասին» որոշման մշակումը: 

Կարգը նպատակ ունի կանոնակարգել Հայաստանի Հանրապետության արտաքին գործերի նախարարության և օտարերկրյա պետություններում ՀՀ ներկայացուցչությունների կողմից ՀՀ տարածքում տրված փաստաթղթի կամ գրանցված ակտի, ինչպես նաև օտարերկրյա պետության կողմից տրված փաստաթղթի կամ գրանցված ակտի վավերացումը` դրանց իրավական ուժ տալու համար, հստակեցնել գործընթացի պատասխանատուներին և ժամկետները:



	2.
	Ընթացիկ իրավիճակը և խնդիրները.

	
	Ներկայումս հյուպատոսական վավերացումն իրավականորեն ամրագրված է միայն «Հյուպատոսական ծառայության մասին» ՀՀ օրենքում` թռուցիկ: Հյուպատոսական վավերացումն իրականացվում է առկա պրակտիկայի հիման վրա, այնուամենայնիվ, գործընթացի իրավական կարգավորումը կնպաստի դրա արդյունավետությանը:



	3.
	Տվյալ բնագավառում իրականացվող քաղաքականությունը. 

	
	Գործող քաղաքականության փոփոխություն չի նախատեսվում:



	4.
	Կարգավորման նպատակը և բնույթը.

	
	Կարգը նպատակ ունի կանոնակարգել և հստակեցնել Հայաստանի Հանրապետության արտաքին գործերի նախարարության և օտարերկրյա պետություններում գտնվող ՀՀ հյուպատոսական հիմնարկների միջոցով պաշտոնական փաստաթղթերի վավերացման գործընթացը, ձևականացնել գոյություն ունեցող պրակտիկան:



	5.
	Նախագծի մշակման գործընթացում ներգրավված ինստիտուտները և անձիք. 

	
	Նախագիծը մշակվել է Հայաստանի Հանրապետության արտաքին գործերի նախարարության հյուպատոսական և իրավաբանական վարչությունների կողմից:



	6.
	Ակնկալվող արդյունքը.

	
	Հայաստանի Հանրապետության արտաքին գործերի նախարարության և օտարերկրյա պետություններում գտնվող ՀՀ հյուպատոսական հիմնարկների կողմից փաստաթղթերին իրավական ուժ տվող վավերացման գործընթացի թափանցիկություն, կանոնակարգվածություն:




